
ᒪᐃᑯ ᕘᒍᓴᓐ ᒪᑐᐃᖅᓯᔾᔪᑎᖏᑦ ᐅᖃᐅᓯᒃᓴᑦ 
ᑲᓇᑕᒥ ᑮᓇᐅᔭᖅᑐᕈᑎᕕᓂᕐᓂᒃ ᑕᒻᒪᖅᓯᒪᔪᖅᓯᐅᖅᑎ 

 
ᑲᑎᒪᔨᕋᓛᖁᑎᖏᑕ ᓄᓇᕗᑦ ᒪᓕᒐᓕᐅᖅᑎᑦ ᑲᑎᒪᔨᖏᑕ ᓇᐅᑦᑎᖅᓱᖅᑎᑦ 
ᒐᕙᒪᒃᑯᑦ ᐊᐅᓚᓂᖏᓐᓄᑦ ᑮᓇᐅᔭᖅᑐᕈᑎᕕᓂᖏᓐᓄᓪᓗ ᓵᖏᓐᓃᑎᓪᓗᒋᑦ  

 
ᑲᓇᑕᒥ ᑕᒻᒪᖅᓯᒪᔪᖅᓯᐅᖅᑎᐅᑉ  

ᒪᓕᒐᓕᐅᕐᕕᖕᒧᑦ ᐅᓂᒃᑳᓕᐊᖏᑦ - 2013 
ᓄᓇᕗᑦ ᐃᓕᓐᓂᐊᕐᕕᖏᓐᓂ ᐸᐃᕆᕕᖏᓐᓂᓗ ᖃᐅᔨᔭᐅᓇᓱᒃᓯᒪᓂᖏᑦ  

 
 

1. ᐅᓐᓄᓴᒃᑯᑦ ᐃᓘᓐᓇᓯ.  ᖁᔭᓐᓇᒦᒃ ᐃᒃᓯᕙᐅᑖᖅ, ᐅᓂᒃᑳᖅᑎᑕᐅᔪᓐᓇᓐᖑᐊᑕᖅᓯᓐᓇᕋᒪ 
ᓄᓇᕗᒻᒥ ᐃᓕᓐᓂᐊᕐᕖᑦ ᐊᒻᒪ ᐸᐃᕆᕖᑦ ᐊᑦᑕᓇᔾᔭᐃᖅᑕᐅᓯᒪᓂᖏᑦᑕ ᒥᒃᓵᓄᑦ.  
ᒫᓃᖃᑎᒋᓂᐊᖅᑕᒃᑲ ᕌᓂ ᑳᒻᐳᓪ, ᖃᐅᔨᓴᖅᑎᐅᑉ ᐃᑲᔪᖅᑎᖓ, ᒥᓯᐊᓪ ᓵᓪᕙᐃ, 
ᐃᓚᒋᔭᐅᖃᑕᐅᔪᖅ, ᐊᒻᒪ ᔫ ᐋᓐ ᓯᕗᐊᑦᔅ, ᐊᐅᓚᑦᓯᔨᒋᔭᐅᔪᖅ ᑕᒪᑐᒥᖓ ᑕᒻᒪᖅᓯᒪᔪᖅᓯᐅᒻᒥᒃ 
ᑲᒪᔨᓪᓗᐊᑕᐅᓚᐅᖅᑐᖅ. 

 
2. ᑲᒪᒋᔭᐅᓂᖏᑦ ᐊᑦᑕᓇᖏᑦᑐᒦᖁᓪᓗᒋᑦ ᐃᓕᓐᓂᐊᖅᑎᑦ ᐃᓕᓐᓂᐊᕐᕕᑦ ᐃᓗᐊᓂ ᐊᒻᒪ ᓱᕈᓯᑦ 

ᐸᐃᕆᕕᖕᒦᑦᑐᑦ ᑕᒪᓐᓇ ᑲᒪᒋᔭᐅᓂᖓ ᑲᑐᔾᔭᐅᕗᖅ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓᓐᓄᑦ 
ᐊᒻᒪ ᐱᓕᕆᕕᖓᓐᓄᑦ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᑦᓯᖅᑎᒃᑯᑦ. 

 
3. ᑕᒪᑐᒪᓂ ᖃᐅᔨᓴᐃᓂᕐᒥ, ᒪᕐᕉᖕᓂᒃ ᐱᓕᕆᕝᕖᖕᓂᒃ ᕿᒥᕐᕈᓇᓚᐅᖅᑐᒍᑦ 

ᐱᔭᒃᓴᓪᓗᐊᑕᖅᑖᕆᓯᒪᔭᕐᒥᑕ ᒪᓕᒐᖏᓐᓂᒃ ᒪᓕᑦᑎᐊᕋᓗᐊᕐᒪᖔᖏᑦ ᐱᔾᔪᑕᐅᑎᓪᓗᒋᑦ 
ᐃᓕᓐᓂᐊᕐᕖᑦ ᐊᒻᒪ ᐸᐃᕆᕖᑦ.  ᑕᒻᒪᖅᓯᒪᔪᖅᓯᐅᕐᓂᖅ ᐊᑐᖅᑕᐅᓚᐅᖅᑐᖅ ᓄᓇᕗᑦ  ᐱᖓᓱᑦ 
ᐊᕕᒃᑐᖅᓯᒪᔪᓂ . 
 

4. ᐅᓂᒃᑳᓕᐊᓐᓂ ᓇᐃᒡᓕᑎᖅᓯᒪᓗᒋᑦ ᐅᓂᒃᑲᐅᓯᕆᓂᐊᖅᑕᒃᑲ ᑕᐃᒃᑯᐊ ᖃᐅᔨᓚᐅᖅᓯᒪᔭᕗᑦ. 
 

5. ᐸᐃᕆᕖᑦ ᐃᒡᓗ ᐱᔾᔪᑎᒋᓪᓗᒋᑦ, ᖃᐅᔨᓚᐅᖅᑐᒍᑦ ᐃᓕᓐᓂᐊᖅᑐᓕᕆᔨᒃᑯᑦ 
ᐊᕐᕌᒍᑕᒫᖅᓯᐅᑎᒥᖕᓂᒃ ᖃᐅᔨᓴᐃᔭᕆᐊᖃᕐᓂᕐᒥᓂᒃ ᐊᑐᓚᐅᕐᓂᖏᓐᓂᒃ ᐃᓚᐃᓐᓇᖓᒍᑦ.  
ᐊᕐᕌᒍ ᐊᒡᒍᖅᑐᖅᑕᐅᓯᒪᑎᓪᓗᒍ ᑎᓴᒪᓄᑦ, ᐊᑕᐅᓯᖅ ᖃᐅᔨᓴᐃᓂᕆᔭᕆᐊᖃᖅᑕᖓᑦ ᑕᖅᑭᓄᑦ 
ᑎᓴᒪᓄᑦ ᑭᖑᕙᖅᓯᒪᓚᐅᖅᑐᖅ.  ᐊᑕᐅᓯᐊᖅᖢᑎᒃ ᐊᕐᕌᒎᖕᓄᑦ ᒪᕐᕉᖕᓄᑦ 
ᖃᐅᔨᓴᐃᓚᐅᖅᓯᒪᓐᖏᑦᑐᑦ ᐃᒡᓗᖁᑎᓪᓚᕆᖏᓐᓂᒃ ᐸᐃᕆᕕᑦ. 

 
6. ᖃᐅᔨᓴᐃᒐᑦᑕ ᐊᒻᒪ ᓇᓗᓇᐃᔭᐃᒐᑦᑕ ᐊᑲᐅᓐᖏᓕᐅᕈᑎᖏᑦ, ᖃᐅᔨᓚᐅᖅᑐᒍᑦ ᑖᒃᑯᐊ 

ᒐᕙᒪᒃᑯᑦ ᐱᓕᕆᕝᕕᖏᑦ ᓇᓗᓇᐃᖅᓯᔪᓐᓇᓚᐅᓐᖏᑦᑐᑦ ᑕᒪᒃᑯᐊ ᐊᑲᐅᓐᖏᓕᐅᕈᑏᑦ 

ᐋᖅᑭᒃᑕᐅᓚᐅᕐᒪᖔᖏᑦ ᓚᐃᓴᓯᑖᖅᑎᑦᑎᒃᑲᓐᓂᓚᐅᓐᖏᓐᓂᕐᒥᓂᒃ.  ᑕᐃᒪᐃᓐᓂᖓᓄᑦ, 
ᐃᓚᖏᑦ ᐸᐃᕆᕖᑦ ᐊᐅᓚᓚᐅᖅᑐᑦ ᖃᐅᔨᒪᔭᐅᔪᓂᒃ ᐊᑲᐅᓐᖏᓕᐅᕈᑎᓂᒃ ᐱᑕᖃᐅᕐᓂᖏᓐᓂᒃ 
ᐱᑕᖃᕋᓗᐊᖅᑎᓪᓗᒍ.  ᐊᒻᒪ, ᖃᐅᔨᓚᐅᕐᒥᔪᒍᑦ ᐃᓚᖏᑦ ᐸᐃᕆᕖᑦ ᓚᐃᓴᓯᖃᓐᖏᖢᑎᒃ 
ᐃᖏᕐᕋᑎᑕᐅᓚᐅᕐᓂᖏᓐᓂᒃ. 

 
7. ᖃᐅᔨᓚᐅᕐᒥᔪᒍᑦ ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ ᐸᐃᕆᕕᖕᓂᒃ 

ᐃᑯᐊᓚᔾᔭᐃᖅᓯᒪᑦᑎᐊᕋᓗᐊᕐᒪᖔᖏᓐᓂᒃ ᖃᑦᑎᕈᑎᖏᓐᓂᒡᓗ ᖃᐅᔨᓴᐃᖃᑦᑕᓐᖏᓐᓂᖏᓐᓂᒃ 
ᐊᕐᕌᒍ ᒪᕐᕈᐊᖅᑕᕐᓗᒍ, ᑕᐃᒫᒃ ᓇᓗᓇᐃᖅᓯᓯᒪᒐᓗᐊᕐᒪᑕ ᓇᖕᓂᒥᖅ ᒪᓕᒐᖏᑦ.  ᑕᐃᒃᑯᐊ 
ᐸᐃᕆᕖᑦ ᕿᒥᕐᕈᓚᐅᖅᑕᕗᑦ ᑕᑯᓐᓇᖅᖢᑎᒃᑯᑦ, ᐃᑯᐊᓚᔾᔭᐃᖅᓯᒪᒐᓗᐊᕐᒪᖔᑕ 
ᖃᐅᔨᓴᐃᔪᖅᑕᖃᓚᐅᓐᖏᑦᑐᖅ 2010-ᒥ, 2011-ᒥ ᐊᒻᒪ 2012-ᒥ. 

 
8. ᐃᓕᓐᓂᐊᕐᕖᑦ ᐱᔾᔪᑎᒋᓪᓗᒋᑦ, ᖃᐅᔨᓚᐅᖅᑐᒍᑦ ᐃᓕᓐᓂᐊᖅᑐᓕᕆᔨᒃᑯᑦ 

ᑐᐊᕕᕐᓇᖅᑐᖅᑕᖃᖅᑎᓪᓗᒍ  ᑐᐊᕕᕐᓇᖅᑐᖅᓯᐅᑎᓂᒃ 
ᐃᓕᓐᓂᐊᖅᑎᑦᑎᖃᑦᑕᓐᖏᓗᐊᕐᓂᖏᓐᓂᒃ.  ᐃᓕᓐᓂᐊᕐᕕᓕᒫᑦ ᕿᒥᕐᕈᔭᖅᑐᓚᐅᖅᑕᑦᑎᓐᓂ, 
ᐃᓕᓐᓂᐊᕐᕕᖕᒥ ᐊᖓᔪᖅᑳᑦ ᐊᓐᖑᑎᓐᖏᑦᑐᐃᓐᓇᐅᓚᐅᖅᑐᑦ ᖃᔅᓯᐊᖅᑕᖅ 
ᑐᐊᕕᕐᓇᖅᑐᖃᓕᖅᑎᓪᓗᒍ ᐃᓕᓐᓂᐊᖅᑎᑦᑎᖃᑦᑕᕆᐊᖃᕐᓂᕐᒥᖕᓂᒃ.  ᑕᐃᒫᒃ 
ᐃᓕᓐᓂᐊᖅᑎᑕᐅᖃᑦᑕᓐᖏᑎᓪᓗᒋᑦ ᐅᓗᕆᐊᓇᖅᑐᒦᓕᕈᓐᓇᖅᑐᑦ ᐃᓕᓴᖅᑏᑦ ᐊᒻᒪ 
ᐃᓕᓐᓂᐊᕐᕕᖕᒥ ᐃᖅᑲᓇᐃᔭᖅᑏᑦ. 

 
9. ᖃᐅᔨᓚᐅᕐᒥᔪᒍᑦ, ᐸᐃᕆᕖᑦ ᕿᒥᕐᕈᓪᓗᑎᒃᑯᑦ, ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ 

ᖃᐅᔨᓴᐃᖃᑦᑕᓐᖏᓐᓂᖏᓐᓂᒃ ᐃᓕᓐᓂᐊᕐᕖᑦ ᐃᑯᐊᓪᓚᔾᔭᐃᖅᓯᒪᒐᓗᐊᕐᒪᖔᖏᓐᓂᒃ ᐊᕐᕌᒍ 
ᒪᕐᕈᐊᖅᑕᕐᓗᒍ, ᒪᓕᒐᖏᑦ ᐅᖃᖅᓯᒪᒐᓗᐊᕐᒪᑕ ᑕᐃᒪᐃᖃᑦᑕᕆᐊᖃᖅᑎᑦᑎᓪᓗᑎᒃ.  
ᐃᑭᔾᔭᐃᖅᓯᒪᒐᓗᐊᕐᒪᖔᖏᓐᓂᒃ ᖃᐅᔨᓴᐃᔪᖃᖅᑐᕕᓂᖅ ᐊᕐᕌᒍ ᒪᕐᕈᐊᖅᑕᖅᖢᒍ ᑕᓪᓕᒪᓂ 
ᐃᓕᓐᓂᐊᕐᕕᖕᓂ, ᑎᓴᒪᐅᔪᖅᑐᑦ ᐃᓕᓐᓂᐊᕐᕖᑦ ᖃᐅᔨᓴᕋᓗᐊᖅᑎᓪᓗᑎᒃᑯᑦ. 

 
10. ᐃᒃᓯᕙᐅᑖᖅ, ᓇᓗᓇᐃᖅᓯᔪᒪᔪᒍᑦ ᑕᒪᒃᑮᖕᓂ ᐸᐃᕆᕕᖕᓂ ᐊᒻᒪ ᐃᓕᓐᓂᐊᕐᕕᖕᓂ, ᓄᓇᓕᖕᓂ 

ᒐᕙᒪᒃᑯᓂᓪᓗ ᐱᔨᑦᑎᖅᑏᑦ ᐃᑯᐊᓪᓚᔾᔭᐃᖅᓯᒪᒐᓗᐊᕐᒪᖔᖏᑦ ᖃᐅᔨᓴᐃᓪᓗᑎᒃ 
ᐊᑲᐅᓐᖏᓕᐅᕈᑎᓂᒃ ᓇᓗᓇᐃᖅᓯᖃᑦᑕᕋᓗᐊᖅᑎᓪᓗᒋᑦ ᑕᐃᒃᑯᐊ 
ᐊᑲᐅᓐᖏᓕᐅᕈᑕᐅᓂᕋᖅᑕᐅᔪᑦ ᐋᖅᑭᒋᐊᖅᑕᐅᖃᑦᑕᓐᖏᑦᑐᑦ.  ᐆᒃᑑᑎᒋᓗᒍ, 
ᐊᑲᐅᓐᖏᓕᐅᕈᑏᑦ 60 ᐳᓴᓐᑎᖏᑦ ᐃᑯᐊᓪᓚᔾᔭᐃᖅᓯᒪᒐᓗᐊᕐᒪᖔᖓ ᖃᐅᔨᓴᖅᑕᐅᓂᖓᓂ 
ᓇᓗᓇᐃᖅᑕᐅᓯᒪᓚᐅᖅᑐᕕᓃᑦ ᑭᖑᓪᓕᕐᒥ ᖃᐅᔨᓴᖅᑕᐅᓂᖃᖅᑎᓪᓗᒋᑦ.  ᐃᓕᓐᓂᐊᕐᕕᖕᓂ 
ᐊᒻᒪ ᐸᐃᕆᕕᖕᓂ, ᖃᐅᔨᓚᐅᖅᑐᒍᑦ ᐊᑲᐅᓐᖏᓕᐅᕈᑦ ᐊᖏᔪᕐᔪᐊᖑᒐᓗᐊᖅᐸᑦ, 
ᖃᐅᔨᓴᐃᒃᑲᓐᓂᖃᑦᑕᓐᖏᑦᑐᑦ ᑕᐃᓐᓇ ᐊᑲᐅᓐᖏᓕᐅᕈᑦ ᐋᖅᑭᒃᑕᐅᓚᐅᕋᓗᐊᕐᒪᖔᖏᑦ 
ᑭᖑᓪᓕᕐᒥᒃ ᖃᐅᔨᓴᐃᒃᑲᓐᓂᕐᓂᐅᓂᐊᖅᑐᖅ ᑎᑭᓚᐅᖅᑎᓐᓇᒍ. 

 
11. ᑕᒻᒪᖅᓯᒪᔪᖅᓯᐅᕐᓂᕆᓚᐅᖅᑕᕗᑦ ᑐᓐᖓᕕᒋᓪᓗᒋᑦ, ᓇᓗᓇᐃᖅᓯᔪᒪᔪᒍᑦ ᐸᐃᕆᕖᑦ 

ᕿᒥᕐᕈᔭᐅᓕᕌᖓᑕ ᖃᓄᐃᑦᑐᓂᒃ ᒪᓕᒐᓂᒃ ᒪᓕᖃᑦᑕᕆᐊᖃᕐᒪᖔᖏᑦ, ᐃᓚᒋᔭᐅᖃᑕᐅᓗᓂ 
ᐊᑲᐅᓐᖏᓕᐅᕈᑎᑕᖃᖅᐸᑦ ᖃᓄᐃᑦᑐᓂᒃ ᑲᒪᒋᔭᐅᑎᑦᑎᖃᑦᑕᕆᐊᖃᕐᓂᖏᓐᓂᒃ. 

12. ᐊᒻᒪᓗ, ᐊᑐᓕᖁᔭᓕᐅᖅᐳᒍᑦ ᐃᓕᓐᓂᐊᖅᑐᓕᕆᔨᒃᑯᑦ ᐊᒻᒪ ᓄᓇᓕᖕᓂ ᒐᕙᒪᒃᑯᓂᓪᓗ 

ᐱᔨᑦᑎᖅᑏᑦ ᑲᑐᔾᔨᓗᑎᒃ ᐃᖅᑲᓇᐃᔭᖃᑎᒌᖁᓪᓗᒋᑦ, ᓇᓗᓇᐃᔭᖅᑕᐅᑦᑎᐊᕈᓐᓇᕐᓂᐊᕐᒪᑕ 
ᖃᓄᐃᑦᑐᓂᒃ ᐊᑐᓂ ᐱᔭᒃᓴᖃᕐᒪᖔᖏᓐᓂᒃ ᐊᒻᒪ ᖃᓄᐃᑦᑐᓂᒃ ᐱᓕᕆᐊᒃᓴᖃᕐᒪᖔᖏᑦ, ᐊᒻᒪ 
ᓇᓗᓇᐃᖅᓯᓗᑎᒃ ᐊᒥᖅᑳᕐᓗᑎᒡᓗ ᑐᓴᐅᒪᔾᔪᑎᓂᒃ ᑕᒪᒃᑯᐊ ᐊᑲᐅᓐᖏᓕᐅᕈᑕᐅᔪᑦ 
ᑲᒪᒋᔭᐅᑦᑎᐊᖃᑦᑕᕈᓐᓇᕐᓂᐊᕐᒪᑕ. 

 
13. ᑕᒪᒃᑯᐊ ᖃᐅᔨᔭᕗᑦ ᒪᓗᖕᓈᕿᓗᐊᕐᓂᖏᑦ ᐱᔾᔪᑎᒋᓪᓗᒋᑦ, ᑕᒪᒃᑮᒃ ᐱᓕᕆᕝᕖᑦ ᒥᓂᔅᑕᐃᑦ 

ᑐᖏᓕᖏᓐᓄᑦ ᑎᑎᕋᓚᐅᖅᑐᒍᑦ ᔫᓂ 2013-ᒥ ᑕᒻᒪᖅᓯᒪᔪᖅᓯᐅᕐᓂᖅᐳᑦ ᐊᑐᖅᑎᓪᓗᒍ ᓱᓕ.  
ᑐᕌᒐᖃᓚᐅᖅᑐᒍᑦ ᐃᓱᒫᓘᑎᕗᑦ ᑐᓴᖅᑕᐅᑲᐅᑎᒋᖁᓪᓗᒋᑦ ᐱᔾᔪᑎᓖᑦ ᐃᓕᓐᓂᐊᕐᕖᑦ ᐊᒻᒪ 
ᐸᐃᕆᕖᑦ ᖃᐅᔨᓴᖅᑕᐅᖃᑦᑕᕐᓂᖏᑦ. 

 
14. ᐃᓕᓐᓂᐊᖅᑐᓕᕆᔨᒃᑯᑦ ᐊᒻᒪ ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ ᐊᖏᖃᑎᖃᖅᑐᑦ 

ᐊᑐᓕᖁᔭᓕᐊᑦᑎᓐᓂᒃ ᐊᒻᒪ ᐊᑕᐅᓯᐅᓐᖏᑦᑐᓂᒃ ᐃᒪᐃᓕᐅᕐᓂᐊᖅᐳᒎᖅᓯᒪᓪᓗᑎᒃ 
ᑭᐅᓚᐅᖅᖢᑎᒃ.  ᐃᒃᓯᕙᐅᑖᖅ, ᑲᑎᒪᔨᕋᓛᖁᑎᑎᑦ ᐊᖓᔪᖅᑲᐅᑎᓂᒃ 
ᐊᐱᖅᓲᑎᖃᕈᒪᓂᐊᖅᑐᒃᓴᐅᕗᑦ ᖃᓄᐃᑦᑐᓂᒃ ᐊᐅᓚᔾᔭᐃᑎᑦᑎᓚᐅᕐᒪᖔᖏᑦ.  ᐱᓗᐊᕐᓗᒍ, 
ᑲᑎᒪᔨᕋᓛᖁᑎᑎᑦ ᐊᐱᕆᔪᒪᓂᐊᖅᑐᒃᓴᐅᕗᑦ ᖃᓄᐃᓕᐅᕐᓂᐊᕐᒪᖔᖏᑦ ᑖᒃᑯᐊ 
ᑎᒥᓐᖑᖅᑎᑕᐅᓯᒪᔪᑦ, ᐊᑦᑕᓇᔾᔭᐃᖅᑕᐅᓯᒪᑦᑎᐊᕐᓂᐊᕐᒪᑕ ᐃᓕᓐᓂᐊᕐᕖᑦ ᐊᒻᒪ ᐸᐃᕆᕖᑦ, ᐊᒻᒪ 
ᐋᖅᑭᒃᓱᕆᐊᓖᑦ ᐋᖅᑭᒃᓱᖅᑕᐅᑲᐅᑎᒋᖃᑦᑕᕐᓗᑎᒃ ᐊᒻᒪ ᐊᑲᐅᓐᖏᓕᐅᕈᑏᑦ ᓇᓗᓇᐃᖅᑕᐅᔪᑦ 
ᐋᖅᑭᒃᑕᐅᑲᐅᑎᒋᖃᑦᑕᕐᓗᑎᒃ. 

 
15. ᐃᒃᓯᕙᐅᑖᖅ, ᑕᒪᔾᔭ ᒪᑐᐃᖅᓯᔾᔪᑏᑦ ᐅᖃᐅᓯᒃᓴᒃᑲ.  ᐃᖅᑲᓇᐃᔭᖃᑎᖃᒃᑲᓗ ᐅᕙᖓᓗ 

ᐊᐱᖅᑯᑎᒃᓴᖃᑐᐊᕈᔅᓯ ᑭᐅᓇᓱᖕᓂᐊᖅᐳᒍᑦ.  ᖁᔭᓐᓇᒦᒃ. 


